
سوھەیب میکائیل عەزیز

پوختە:

ــن  ــش و ڕیتمێ ــێ )کێ ــر ناڤ ــە ل ژێ ــەڤ ڤەکۆلین ئ

ــا فەیســەل مســتەفای،  ــن و ســران( ی ــن )ئەڤی ھۆزانێ

خواندنــەکا فۆرمالیســتی( بزاڤەکــە ل دویــڤ بنەمایێــن 

ــا گرنگریــن جۆرێــن  مێتــۆدا فۆرمالیســتی ژبــۆ دیارکرن

کێــش و بنیاتێــن ڕیتمــێ و یەکەیێــن پێکھاتنــا ڕیتمــێ، 

ئەوێــن پڕانییــا ھۆزانڤانێــن نویکەرێــن کــورد ھۆزانێــن 

خــۆ پــێ ڤەھاندیــن. بــۆ پراکتیکــێ ھۆزانێــن )ئەڤیــن 

و ســران( یــێ )فەیســەل مســتەفا( ھاتینــە وەرگرتــن.

خواندنەکا فۆرمالیستی بۆ کێش و ڕیتمێن 

هۆزانێن فەیسەل مستەفای

دیوانا "ئەڤین و سران" وەكو نموونە

پێشەکی:

ھۆزانێ  بنیاتا  و  پێکھات  د  بەرچاڤ  رەگەزێن  ژ  ئێک 
کو  نینە  ھۆزانێ  دەقەکێ  ھیچ  بێژین  دشێین  ئەم  ڕیتمە. 
ڕیتم تێدا نەھاتبیتە بکارئینان. پشتی ئەو گوھۆرینێن ب سەر 
ھۆزانا کوردیدا ھاتین د قۆناغا نویکرنێدا، ئەڤ گوھورینە پتر 
دبیاڤێ ڕیتمێ ب شێوەیەکێ دیار ڕەنگڤە ددەت و فۆرمێن 
تازەتر پەیدابوون. گرنگییا ڤەکۆلینێ د ھندێ دایە کو ئەڤە 
ئێکەم جارە خواندنەکا فۆرمالیستی بۆ ڤێ دیوانا شعری دھێتە 
نیشانکریێن  دەست  خالێن  ب  گەھشتن  بۆ  ژ  دان.  ئەنجام 
ڤەکۆلینێ، یا پێدڤی بوو ژ لایێ تیوری و پراکتیکی ڤە بھێتە 
)وەسفی–شرۆڤەکاری(  نڤیسینا  رێبازا  ژ  مفا  لەوڕا  دیارکرن، 

دیتیە.
ڤەکۆلین ژ دوو پشکان پێک دھێت. پشکا ئێکێ دەربارەی 
تێگەھێ ڕیتمێ یە ل دەڤ فۆرمالیستان، و ئەڤ پشکە ل سێ 
تەوەران پێک دھێت. تەوەرێ ئێکێ سەرھەلدان و گەشەکرنا 
فۆرمالیستێن رۆس تێدا ھاتییە بەحسکرن. د تەوەرێ دووێدا، 
ڕیتما ھۆزانێ و ڕیتما پەخشانێ ل دەف فۆرمالیستان ھاتییە 
فۆرمالیستێن  دیتنێن  و  بنەما  سێیێدا،  تەوەرێ  د  روونکرن. 
رۆس ھاتییە پێش چاڤکرن. د پشکا دووێدا کێش و ڕیتمێن 
ئێکێ  تەوەرێ  پراکتیکرن.  ھاتییە  سران  و  ئەڤین  ھۆزانێن 
د  رونکرن.  ھاتینە  تێدا  شعرێ  ڕیتما  پێناسەیێن  و  زاراڤ 
تەوەرێ دوێدا ڕیتما دەرەکی د ناڤ نمونەیێن ھۆزانێدا ھاتییە 
پراکتیککرن.. د تەوەرێ سێیێدا سەروا و د تەوەرێ چوارێدا 
ڕیتما ناڤخۆیی دناڤ نمونەیێن ھۆزانێدا ھاتییە پراکتیککرن. 
زێدەباری ڤێ، ڤەکۆلەر ل دوماھیا ڤەکۆلینێ گەھشتیە چەند 
خالەکاندا  چەند  د  ڤەکۆلینێ  دوماھیا  ل  کو  ئەنجامەکان 

ھاتینە رێزکرن.

١- تێگەھێ ڕیتمێ ل دەف فۆرمالیستان:
1-1- سەرھەلدان و گەشەکرنا فۆرمالیستێن رۆس:

بیستێ  چەرخێ  دەستپێکا  رۆس  فۆرمالیستێن  بزاڤا 
پەیدابوویە.  جیھانیدا  یێ  ئێکێ  دناڤ جەنگێ  سەرھەلدایە. 
ل سالا )1915( ێ کۆمەکا قوتابییێن خواندنا بلند ل زانکۆیا 
)مۆسکۆ( )بازنێ مۆسکۆ یێ زمانڤانی( دامەزراند. پاشی کۆما 
بەرنیاس  ئەوا  شعری(  زمانێ  خویندەڤانێن  )کۆمەلا  دووێ 
بوونە  پێکڤە  گرووپ  ھەردوو  و  گەھشتێ  یاز(  )ابو  ب 
فۆرمالیستێن  ناڤێ  کو  بێژین  رۆس()1( ھەژییە  )فۆرمالستێن 
رۆس ))ناڤەکێ نەفەرمییە ل سەر کۆمەکا زمانزان و ڤەکۆلەرێن 
بەرھەمێ ئەدەبی ھاتییە دانان(( )2( ئانکو وان ئەڤ ناڤە بۆ 
سەر  دانایە  ناڤە  ئەڤ  وان  نەیارێن  و  ھەڤدژ  نەدانایە،  خۆ 

وان. ئەو نەیارەژی سەر ب بۆچوونا ئایدۆلۆژیا مارکسی بوون 
))بۆ کەمکردنەوە و ریسوا کردنیان ئەم ناوەیان پێ بەخشرا(( 
)3( ب ناڤ و دەنگترین ئەندامێ کۆما ئێکێ )بازنێ مۆسکۆ 

بترسون،  م.ن.  یاکبسوون،  )رۆمان  ئەڤەبوون:  زمانڤانی(  یێ 
و  ددا شعرییەتێ  گرنگی  پتر  ئەڤان  ڤینکور(  أ سلایف، غ.و. 
تیورێن ئاخفتا شعری... ھەروەسا ئەندامێن کۆمەلا )ابو یاز( 
ژی ئەڤەبوون: )توماشیفکی، یوری تینانوف، بوریس ایخنباوم، 
فیکتۆر شکلوفسکی( )4( کو ل سالا 1919ێ ڤێ کۆمێ کۆمەکا 
گوتاران بەلاڤکرن ل دۆر تێکستێ و گرنگییا دەنگان و دیسان 
ڤی  سەرھەلدانا  ئەگەرێ  بێگومان  ڕیتمێ.  ددا  گرنگی  وان 
گروپی ژی ژبەر وێ چەندێ بوو کو ڤەکۆلینێن ئەدەبی ل وی 
دەمی تووشی ئاریشا میتۆدی ببوون )ئانکو بێ میتۆدی بوو(.

وتارە  کۆمەلە  ))ئەو  رۆس  فۆرمالیستێن  ڤەکۆلینا  ئێکەم 
فراوانە بوو کە )بییەلی( سالی )1910( بەناوی سیمبۆلیزمەوە 
بەلاوی کردەوە... و سالی )1916–1917( لە )سەن پترزبورگ( 
شعر  زمانی  تیورەکانی  بە  سەبارەت  وتار  کۆمەلە  دوو 
تێگەیشتنی  سەر  کردە  ھێرشی  فسکی  شکلۆ  بەلاوبونەوە، 
کە  نییە  لەوەدا  شێواز  بایەخی  دەلێ  سیمبولیستەکان. 
فۆرمالیستێن  دەرببڕین(()5(  وشە  کەمترین  بە  بیر  زۆرترین 
تێکستی  ناڤەرۆکا  رەگەزێن  کو  دکر  ل ھندێ  رۆس جەخت 
بریتییە ژ رێکخستنا تێکڕەیی یا دەنگان و ھۆزانژی زمانەکێ 
بەرجەستە  دەنگیدا  راچاندییێ  تەڤنەکێ  ناڤ  د  رێکخستییە 
و  چیک  وەلاتێ  بوو  بەرفرەهـ  رۆسی  فۆرمالیستییا  دبیت. 
سلۆڤاکیاژی بخۆڤە گرت... ھەروەسا ئەڤ بزاڤە ل رۆژئاڤایێ 
مەزن  رۆلەکێ  تودوروف(  )تزفیتان  و  بوو.  بەلاڤ  رۆسیاژی 
ھەبوو د ڤێ چەندێدا. ناڤبری ل فەرەنسا دژیا، ئەوی تێکستێن 
بوونا ڤێ  بو ئەگەرێ بەلاڤ  فۆرمالستێن روسی وەرگێڕان و 
بزاڤێ ل رۆژئاڤایی.)6( ھەرچەندە فۆرمالیستێ ل سەردەمێ 
پشتی  وێ  گەشەکرنا  لێ  سەرھەلدا،  ێ   )1917( شۆرەشا 
شۆرەشێ بوو. ئەڤێ قوتابخانێ ھەتا سالا )1930( یێ ڤەکێشا 
قەدەغەکرن.  وێ  چالاکییێن  سۆڤیەتێ  دەستھەلاتا  پاشی  و 
لێ پشتی جەنگێ جیھانییێ دووێ جارەکادی وان دەست ب 

چالاکییێن خۆ کرەڤە ل بن ناڤێ بنیاتگەریێ. )7(

دەف  ل  پەخشانێ  ڕیتما  و  ھۆزانێ  ڕیتما   -2-1
فۆرمالیستان:

ڕیتم د ھۆزانێدا ب گشتی رۆلەکێ سەرەکی دگێڕیت ژبۆ 
ناڤخۆیا خوەدا  د  ڕیتمێ  ))بنیاتێ  مۆزیکا ھۆزانێ.  پێکئینانا 
یێ پڕە ژ ڕەگەز و بھا و یاسایێن ڕێک و پێک و رێکخستی، 
چونکی ھەر ئەوە فاکتەرێ ئاڤاکەر و زال د تێکستا ھۆزانێدا، 
رادبیت.  دیتر  رەگەزێن  و ھەڤکاریکرنا  گونجاندن  ئەو ب  و 

د ئەنجامدا کارتێکرنەکا دیار ل سەر ھەمی ئاستێن ھۆزانێ 
بیت.  دەلالی  یان  پێکھاتەیی  یان  دەنگی  ئاستێ  چ  دکەتن. 
ڕیتم تایبەتمەندییا دیار و روھن گۆتنا ھۆزانێ یە. و بنەما و 
رێکخستنا زمانێ وێیە. ڤەکۆلینێن ئەدەبی و رەخنەیی داکۆکیێ 
یا  سەرەکی  ستوینا  ڕیتمێ  بنیاتێ  کو  دکەن  چەندێ  وێ  ل 
پێکھاتا ھۆزانێ یە. ژ مەزنترین نھێنێن ھۆزانێ یێن نە ئاشکرا، 
ئەو بگر و بکێشا ڕیتمی و موزیکی یا نھێنی یە(( )8( ئەگەر 
تایبەت ل قۆناغا نویکرنێ،  بنێڕین ب  ئەم ل ھۆزانا کوردی 

ژلایێ  کوردی  نوییا  مۆزیکێ ھۆزانا  و  ڕیتم 
ڤە گوھوڕینەکا 
و  مەزن 

بخۆڤە  بەرچاڤ 
شێوەیەکێ  ب  دیتیە. 

بێژین  شیاندایە  د  گشتی 
کو )مۆزیکا ھۆزانا نوی یا 

کوردی پشت بەستن ب بڕگان 
دێرێن  سەرجەم  نەک ب  دکر 

ھۆزانێ. ھۆزانا نوی پێکھاتییە ژ چەندین کێشێن سەربەست 
د ھەر رێزەکێدا ژڤان کێشان چەندین بڕگە ھەنە. بەلێ ئەو 

برگە نە ب ڕەنگەکێ وەکھەڤ رێزکرینە.)9(
جھەکێ  ڕیتمێ  فۆرمالیستاندا  کارێن  د  ھەرچەندە 
گازیکری،  بوون  کەس  ئێکەم  ))ئەو  لێ  نەبوو  سەرەکی 
دەڤ  ل  بەحسکرن...  بھێتە  شعری  گوتارا  گەل  ل  ڕیتم  کو 
فۆرمالیستان ڕیتم تایبەتمەندیا ھەرە بەرچاڤا زمانێ شعرییە. 
ھەرچەندە ئەو ناڤەشێرن کو د پەخشانێ ژیدا ڕیتم ھەیە، 
رانابیت.  )محوری(  سەنتەری  ئەرکێ  پەخشانێدا ب  د  بەلێ 
ئانکو ھەردەمێ ڕیتم د شعرێدا یا رێکخستی نەبیت دێ شعر 
ھەیە،  پەخشاندا  و  شعر  لە  بەگشتی  ))ڕیتم  تێکچیت.)10( 
بەلام ڕیتمی شعر دەولەمەندتر و ئاشکرا تر رێک و پێکترە((. 

)11(

تێدا  ڕیتم  ژی  پەخشانێ  ئەگەر  کو  دبینن  فۆرمالیست 
ھەر  تایبەتمەندیيا  مادەم  نینە،  ئاریشەیەک  ھیچ  ھەبیت 
بدەینە  بەرێ خۆ  ئەگەر  یا جودابیت.  و شعرێ  ژ وێ  ئێک 
مێژوویا شعرێ دێ بینین شعر ل دەسپێکێ یا بێ کێش بوویە. 
پشتی وێ قۆناغێ دگەل وەرارا پێزانینێن مرۆڤی و پەیدابوونا 
شارستانيیێن مەزن ئەو نەرێکیيا شعرێ د چارچۆڤەیێ گشتی 
رێکخستنا تشتاندا سیمایێ ھونەری پێڤە دیار بوو، و دگەل 
ھندێ د قۆناغا د ناڤبەرا شعرا بێ کێشا سەرەتایی و شیعرا 
رێکخستی و سەروادارا قۆناغا شارستانیيێ، وێنەیەک دھێتە 
ھەموو  د  ڕیتم  ئانکو  دیارن.  تێدا  دیاردە  ھەردوو  دیتن، 
دیاردەیێن سروشتی و ژیانێدا قۆناغ ب قۆناغ دگەل مرۆڤی 

ئەدگارەکێ  وەکو  ھندێ  گەھشتییە  ھەتا  دبیت  بەرجەستە 
ھونەری ب شعرێڤە ھاتییە گرێدان. )12( ژبەر ھندێ د ھەر 
ڕیتمێ  پەیوەندییا  تشتەکی  ھەر  بەراھییا  شعریدا  کارەکێ 
ب شعرێڤە دیاردبیت. ل دویڤ دیتنا )گوتێ(: ))چ ھزرێن 
دێ  نینن(()13(  ڕیتم  بێی  شعرێ  ناڤەرۆکا  یێن  سەرکەڤتی 
ھەیی  ئەدەبیدا  تێکستەکێ  ھەموو  د  یا  ڕیتم  بێژین  شێین 
لێ د ھەر تێکستەکێدا ب شێوەیەکێ جودا دەردکەڤیت. ب 
دبیت.  ئاڤا  جودا  میکانیزمێن  و  کەرەستە  چەند  ھاریکاریا 
ئێکە  ل سەر  پیکھاتنەکا  دویڤ  ))ل  بێژین  شێین  ئانکو دێ 
د ناڤبەرا حالەتێن دەنگ و بێدەنگییێ، روناھییێ و تارییێ، 
نەرماتییێ،  و  فشار  لاوازییێ،  و  ھێز  راوەستیانێ،  و  لڤین 
ژ  )بابەتەک  دبیتە  یە(()14( ڕیتما ھۆزانێ  کورتی و دریژییێ 
بابەتێن ئاڤاھییا ھۆزانێ دیسان دیوارەکە ژ دیوارێن جوداکرنا 
وێ ژ ئاڤاھییێن دی ھۆسا دبیتە خودان لەشەکێ سنوردار و 
ئینیت.  دەستخۆڤە  دی ب  ناسنامەکا  دێ  و  دەستنیشانکری 
ئافراندنا  بۆ  پێدڤییە  و  گرنگ  یا  گەلەک  ھۆزانێ  ڕیتما  واتە 
جۆرە بابەتەکێ د ناڤبەرا ھۆزانڤان و وەرگریدا()15( ب رێکا 
ڕیتم و مۆزیکێ ))خوینەر یان گوھدار ھەست ب وێ ئاوازێ 
دکەت کو د ناڤ دەنگ و پەیڤان و برگەیاندا دروست بووینە 
کارئینانا  کێشا ھۆزانێ دخەملینیت(()16( چونکی ب  پێکھاتا 
ڕیتمێ دێ سەرنجا خواندەڤانی یان وەرگری بۆ وێ چەندێ 
ژ  کو  ئاخفتنێ  بەرامبەر شێوازەکێ  ل  یێ  ئەو  کو  راکێشیت 
شێوازێ پەخشانێ جودایە ))د ھۆزانێدا ڕیتمێ پەیوەندیەکا 
تا وی رادێ کو کێش دبیتە  یا دگەل کێشێ ھەیی،  ئێکسەر 

ھۆزانێن  د  تایبەت  ب  و  ھۆزانێ  ڕیتما  دروستکرنا  ئەگەرێ 
و  ئاوازەک  جۆرە  ھۆزانێدا  د  ڕیتم  ھۆسان  دا(()17(  کێشدار 
دبیتە  ڕیتم  دەمدا  ھەمان  د  دابیندکەت.  تایبەت  مۆزیکەکا 
خاندەڤانی  سەر  ل  کارتێکرنێ  یێن  سەرەکی  ھۆیێن  ژ  ئێک 

یان وەرگری.

1- 3- بنەما و دیتنێن فۆرمالیستێن رۆس:
ھەتا بەرھەمێ ئەدەبی بکەڤیتە ژێر نێڕینەکا رەخنەگرانە 
ل  دویر  و  جودا  شێوەیەکێ  ب  ئەدەبی  بەرھەمێ  پێدڤییە 
ژیان و ترس و پەیوەندی و ململانێیێن دەرونی یێن نڤیسەری 
بۆ  ڕەنگە  شرۆڤەکرنێ  ڕەنگێ  ئەڤ  شرۆڤەکرن.  بھێتە 
مامۆستایەکێ تەقلیدییێ ئەدەبی ب کارەکێ بێ رامان بھێتە 
بەرچاڤ، چونکی د میتۆدێن رەخنەیی ێن کەڤندا، ڤەکۆلینێن 
دەرڤەیی  ھۆکارێن  ئەو  ددەنە  گرنگییێ  ئەدەبی  بەرھەمێ 
و  دکەن  نڤیسەری  سەر  ل  کارتێکرنێ  کو  ئەدەبی  تێکستێ 
ئەڤ کارتێکرنەژی د ناڤ تێکستێ ئەدەبی ڕەنگڤەددەت. لێ 
فۆرمالیستان د ڤەکۆلینێن خۆدا تێکست ژ کارتێکرنێن دەرەکی 
دویر ئێخست. ئەوان تنێ ڤەکۆلین ل سەر تێکستێ ئەدەبی 
ئەنجام ددا. )18( ئانکو ئێک ژ وان پێنگاڤێن گرنگ بۆ شرۆڤەکرنا 
تێکستێ ئەدەبی ل جەم فۆرمالیستان ئەوبوو کو پێدڤییە ل 
دەسپێکێ ژانرێ تێکستێ ئەدەبی بھێتە دەستنیشانکرن ھەتا 
بشێین سیما و تایبەتمەندیێن ئەوێ ژانرێ دەستنیشان بکەین. 
بۆ نموونە: ئەگەر تێکست شعر بیت، پێدڤییە رەگەزێن شعرێ 
دەستنیشان بکەین مینا: )زمان، وێنە، ڕیتم، تۆپۆگرافیا...ھتاد( 
پاشی ڤەکۆلینێ ل چەوانیا بکارئینانا ھەر ئێک ژڤان رەگەزان 
بکەین. ئەڤی گروپی ل سالا )1957( ێ بەیاننامەک بەلاڤکر 
کو  دارێژتن.  تێدا  خۆ  بنەمایێن  و  رێک  بەیاننامێدا  وێ  د  و 

ھندەک ژ وان ئەڤەنە:
ژ ھۆکارێـــن  دویـــر  دکـــر  بـــزاڤ  فۆرمالیســـتان   -1
ـــێ  دەرەکـــی کـــو کارتیکرنـــێ ل نڤیســـەری دکـــەن، ڤەکۆلین
پێدڤییـــە  ل تێکســـتێ ئەدەبـــی بکـــەن. ب ھـــزرا وان 
))ڤەکۆلینێـــن ئەدەبـــی ژ کێلگەیێـــن دیـــتر یێـــن )معرفـــی( 
ـــژوو((  ـــی، مێ ـــایکۆلۆژیا، جڤاکناس ـــی )س ـــن وەک ـــە دابڕی بھێن

.)19(

ئەدەبە  نەک  سەرەکی  بابەتێ  فۆرمالیستان  دەڤ  ل   -2
بەلکو ئەدەبیەتە. ئەوانا بزاڤ دکر د ناڤ بەرھەمێ ئەدەبیدا 
دکەنە  ئەدەبی  بەرھەمێ  یێن  بگەڕن  تایبەتمەندییان  وان  ل 
ئەدەب. )یاکبسون(ی رستەیەکا ھەی ل سالا 1921ێ نڤیسی 
فۆرمالیستێن  دروشمێن  ژ  ئێک  بوویە  یا  رستەیە  ئەڤ  بوو، 
روسی. ئەوژی ))ڤەکۆلینێن ئەدەبی ئەدەب تنێ نینە، بەلکو 
دکەتە  ئەدەبی  بەرھەمێ  تشتێ  ئەو  ئانکو  وییە،  ئەدەبیەتا 

ئەدەب((.)20(
3- ئەو د بنەڕەتدا ل دژی دابەشکرنا بەرھەمێ ئەدەبی 
بوون ب سەر ھەردوو تەوەرێن فۆرم و ناڤەرۆکێ)21( چونکی 
ب دیتنا وان فۆرم و ناڤەرۆک ناھێنە ژێک جوداکرن و ھەردوو 
بزاڤە گەلەک کار ل سەر ))جۆری  تەمامکەرێن ئێکن. ئەڤ 
لە  تایبەت  بە  دەکاتەوە...  دەلالەتەکانی  و  ئەدەبی  فۆرمی 
لە شیعردا  ڕیتمییەکان  بۆ سیستەمە  کاتی شیکردنەوەکانیان 

و شیکردنەوەیان بۆ سروشتی پەخشان((.)22(
ھنگی  تێکستی  یا  سەرەکی  رامانا  وان  دیتنا  ب   -4
دیاردبیت، دەمێ شرۆڤەکرنەکا راستەوخۆ بۆ تێکستی بھێتە 
کرن. ئانکو شرۆڤەکرنەکا سەرتاسەری و تێکستی ھەمییێ ب 

خۆڤە بگریت نەک ب شێوێ پارچە پارچە )انتقائی( بیت.
5- ئەوان ڤەکۆلینا )دووبارەکرن و سترێسا( دکر. چونکی 
ئەڤە دوو رێکێن ئاڤاکرنا تێکستا ڤەگێڕانێ و پێکھاتێن ڕیتمی 

نە.)23(
ماتماتیکێ  بکارئینانا  د  بوون  پێشڕەو  فۆرمالیست   -6
دەمێ  جاران  گەلەک  ئانکو  ئەدەبیدا.)24(  ڤەکۆلینێن  د 
بۆ  فۆرمالستی  میتۆدا  بنەمایێن  دویڤ  ل  ھەلسەنگاندنەک 
ئامارێ  ب  پێدڤی  ڤەکۆلەر  کرن،  دھێتە  ئەدەبی  دەقەکێ 
و  دەرەکی  ڕیتما  بنیاتێ  ڤەکۆلەر  دەمێ  نموونە  بۆ  دبیت. 

ناڤخۆیی د تێکستەکا ھۆزانێدا دیار دکەت.
چونکی  ددا.  دەقی  مژدارییا  گرنگی ب  فۆرمالیستان   -7
مژدارییا دەقی دبیتە ئەگەرێ دەولەمەندکرنا دەقێ ئەدەبی 
و ب ڤی ڕەنگی چەندین خواندن بۆ تێکستەکا مژدار دھێتە 
کرن. ھەروەسا وان بزاڤ دکر د ڤەکۆلینێن خۆدا خواندنەکا 
ل  خۆدا  خواندنا  د  ئانکو  بکەن.  ئەدەبی  دەقێ  بۆ  گرتی 

چارچۆڤێ دەقێ ئەدەبی دەرنەکەڤن.
بزاڤ دکر د شرۆڤەکرنێن خۆدا ھەر ل  8- فۆرمالیستان 
بچووکترین یەکە کو دەنگە، دەست پێ بکەن ھەتا مەزنترین 

یەکە کو تێکستێ ئەدەبییە.
9- )گراھام ھوف( رەخنەگر و تیۆر دانەرێ ھەڤچەرخێ 
ئینگلیزی سێ بنەمایێن گشتی دیاردکەت کو بریتینە ژ ))1- 

یەکانگیری 2- گونجایی 3- رونی و رۆشنی((. )25(

٢- کێش و ڕیتمێن ھۆزانێن )ئەڤین و ستران(:
ــی  ــدا، تایبەتـ ــن نویـ ــو د ڤەکۆلینێـ ــە کـ ــێ ئاماژێیـ جھـ
یێـــن فۆرمالیســـتی، کێـــش پشـــکەکە ژ ڕیتمـــێ و نابیـــت ژ 
ڕیتمـــێ بھێتـــە جوداکـــرن. ب رامانـــەکا دی کێـــش ژی وەکـــی 
ــی  ــما ناڤخۆیـ ــی و ڕیتـ ــما دەرەکـ ــی ڕیتـ ــەروایێ، وەکـ سـ

پارچەیەکـــە ژ بابەتەکـــێ مـــەزن کـــو دبێژنـــێ ڕیتـــم.

2- 1- ڕیتما شعرێ زاراڤ و پێناسە:
سەرەکی  ئاستێن  ژ  ئاستەکە  ڕیتمێ  بنیاتێ  بێگومان 
ئاستێن  ژبلی کێش و سەروایێ  یێن دەقێ ھۆزانێ. چونکی 
ژی  سیمانتیکی  و  سینتاکسی  و  مۆرفۆلۆجی  و  فۆنۆلۆجی 
بەرجەستە دکەن. وەکو زاراڤ دێ شێین بێژین )وشەی ڕیتم 
)hythmR( لە وشەی ریپموس )osRhythm(ی گریکی یەوە 
زمانێ  د  ھاتییە.  لڤین  )جولە()27(  واتای  بە  کە  ھاتوە(()26( 
عەرەبیدا )الایقاع( ھاتییە.. ئەدەبێ کوردی ژی پەیڤا )ڕیتم 
نێزیکی  ڕەنگیڤە  و  )مانا  لایێ  ژ  کو  دئینیت  بکار  ئیقاع(  و 
ئەدەبی گریکی( یە کو رامانا لڤینا دەنگی د پەیڤێدا دکەت(
)28( ڕیتم د ناڤبەرا )کێش و ئاوازدا گونجاندن پەیدا دەکات(

)29(. ھەلبەت ڕیتم ب وێ رامانێ دھێت کو دیاردەیەک ب 

شێوەیێ رێکخستی بھێتە دووبارە کرن. ئەڤجا ئەو دیاردە چ 
وەک کەرستەیەکێ زمانی بیت ژ دەنگ و پەیڤ و رستەیان، 
یانژی ھەر دیاردەکا دیترا ژیانێ بیت وەکو پێلێن دەریای و 

شەڤ و رۆژ و ھتد. ڕیتم سیستەمەکێ دەنگییە )ئەڤەژی د 
راستییێدا سیستەمەکێ مەزن و بەرفرەھە، کۆمەکا سیستەمێن 
ئاواز –  نەبڕ،  بچوکتر بخۆڤە دگریت. ھەر رەگەزەکێ بڕگێ، 
سیستەمەکێ فەرعی پێک دھینین و ئەڤ ھەمی سیستەمێن 
گشتییێ  سیستەمێ  دووماھییێ  ل  و  دگرن  ئێک  فەرعی 
ھۆزانێ دروست دکەن. کو ئەوژی دگەل سیستەمێن دن یێن 
ھۆزانێ  گشتییێ  بنیاتێ  )تفاعل(  کارلێکا  نەزمانی  و  زمانی 
پێک دئینن()30( دیسان گەلەک زانا و فەیلەسوفان ڕیتم وەک 
مانایەکا تایبەت پێناسە کریە، ئەفلاتۆن ڕیتمێ ب لڤینا )بالندە 
و لێدانی دەمار و ھەنگاوی سەما و بڕگەی ئاخاوتن(ێ)31( ڤە 
بۆ  ڤەگەڕاندییە  ڕیتمێ  بنیاتێ  کو  پێناسێ  ئەڤێ  گرێددەت. 

لڤینێ بۆ ماوەیەکێ درێژ کارتیکرنا خۆ ھەبوویە. ھەروەسا د 
چەرخێ نویدا بۆ ژێدەرێ لڤینان ڤەگەڕیایە. مینا دەرونناسێ 
و  دزڤڕینیت  رێڤەچوونێ  ب  )ڕیتمێ  )فۆنت(،  ئەلمانی 
لڤینێن  یاسایا  بۆ  گەلەکێن دی  و  لەشی  لڤینێن  بۆ  )بوشەر( 

سروشتی دزانن(.)32(
ئەگەر ل ڤان بۆچوونێن ل سەری بنێڕین دبینین کو بەھرا 
پتر ڕیتمێ ب لڤینێڤە گرێددەن، ئانکو ب لڤینێن رێکخستی 
لڤینا  ئەو  لڤینە،  تنێ  نە ب  تێدگەھن. لێ د راستییێدا ڕیتم 
بەلکو  تەوەر،  کریە  خۆ  ڤەکۆلینێن  بۆ  فەیلەسوفان  و  زانا 
پەیوەندییەکا ھەڤپشکە  و  لڤینێیە.  دەستنیشانکرنا  جۆرەکێ 
ئەدەبیدا،  یان  ھونەری،  شێوازێ  پارچێن  گشت  ناڤبەرا  د 
دگەل  دەنگایە  یان  ئاخڤتنێ،  پارچێن  ))ھەڤسەنگییا  کو 
رێکخستنا وێ، داکو بکەڤیتە بەرامبەر ھەڤدو(()33(. ژلایەکێ 
کو  دکەن.  دەنگی  سەر  ل  داکۆکییێ  پێناسە  ھندەک  دیڤە 
))لە دووبارە کردنەوەی دیاردەیەکی گرنگی دەنگی لە چەند 

جێگایەکی رێک یان نزیکی بڕگەکاندا دروست دەبێت(()34( 
ئانکو دێ شێین بێژین ))ڕیتما شعرێ ژ ھەر بیاڤەکێ پتر د 
بیاڤی  وی  د  پتر  ئەم  ھەما  یان  دبیت  دیار  دەنگیدا  بیاڤێ 

ھەست پێ دکەین((.)35(

سران.  و  ئەڤین  ھۆزانێن  ڕیتمێن  و  کێش   -2  -2
)پراکتیک(:

2- 2- 1–ڕیتما دەرەکی:
 -2 کێش   -1( دھێت.  پێک  پشکان  دوو  ژ  جۆرە  ئەڤ 
بزاڤا  تێدا  دەرەکینە شعر  مینا چارچۆڤەکێ  سەروا( ھەردوو 

و  کێش  تەوەرێ  تنێ  دەرەکی  ڕیتما  واتە  دکەت.  پێکئینانێ 
سەروایا ھۆزانێ بخۆڤە دگریت. ھندەک ناڤێن دیتر بۆ ڕیتما 
دکەڤیتە  کو  سەرڤە  ))مۆزیکا  وەکی  گۆتن.  دھێنە  دەرەکی 
بەرامبەری مۆزیکا ڤەشارتی، مۆزیکا چارچۆڤەیی(()36( مەرەم 
ژ ڕیتما دەرەکی بزاڤا کێش و دەربڕینێ ژ دۆخێ دەرونییێ 
ھۆزانڤانی و سەربۆرا گونجاندنا وی دگەل کێش و ڤەھاندنێ 

دچیت، پاشان ڤەکۆلینا سەروایێ دکەت.)37(
))راوەستیانێن  نوویێن کوردیدا،  د ھۆزانێن فۆلکلۆری و 
ھۆزانەک  ھەکە  نموونە  بۆ  رادبن.  ڕیتمێ  ئەرکێ  ب  واتایی 
دابەشی  وێ  ڕیتما  پێدڤییە  ھاتبیت  پێک  بڕگەیان   )8( ژ 
دووێ بیت و ببیتە )4 + 4( ئانکو پشتی ھەر چار بڕگەیان 

راوەستیانەکا واتایی ھەبیت((. )38(
بۆ  رێکەکە  و ستراندا: کێش  ئەڤین  د ھۆزانێن  1- کێش 
)د.  گشتی.  شێوەیەکێ  ب  دەرەکی  ڕیتما  بنیاتێ  دیارکرنا 
نوییا  ڕیتمی د شعرا  یەکەیێن  بەکر(ب ڤی ڕەنگی  محەمەد 

کوردیدا دابەش دکەت:

1- یەکەیا )3( بڕگەیی.
2- یەکەیا)4( بڕگەیی.

3- یەکەیا )5( بڕگەیی.)39(

کێشێن  بۆ  ی  بەکر(  محەمەد  )د.  دابەشکرنا  دویڤ  ل 
ھۆزانا نوییا کوردی ئەنجامدای، د شیاندایە ب ئەڤی ڕەنگێ 
دەستنیشان  ستران(  و  )ئەڤین  ھۆزانێن  کێشێن  خوارێ،  ل 

بکەین:
أ: کێشێن سادە: ئەو جۆرە کێشن کو ژ ئێک یەکەیا ڕیتمی 
پێک دھێن.)40( د ھۆزانێن )ئەڤین و ستران( دا تنێ ھۆزانەکا 
دەهـ بڕگەیی ھەیە ل سەر ڤی جۆرە کێشی ھاتییە ڤەھاندن، 

کو ئەڤا ل خوارێیە:

1- چا / ڤێ / تە / جا / نێ / خۆ / دیـ / کا / مـ / نە /
2- د / لێ / تە / جا / نێ / خو / زیـ / کا / مـ / نە /

3- ژ / بەر / وا / نە / من / ھنـ / دە / خۆد / ڤێـ / تن /
5+5

4- وەڤ / ژیـ / نا / مـ / ن و / تە / ھنـ / دا / خـ / نە / )41(

ئەنجام: بنیاتێ ڕیتمیێ ڤێ ھۆزانێ ژ کێشا )10( بڕگەیی 
پێکھاتییە. کو ژ کێشەکا سادە ب شێوەیێ دوجارکی )5+5( 

برگەیی ئاڤا بوویە.
ب: کێشێن لێکدایی: مەبەست پێ ئەو جۆرە کێشن کو 
پتر ))لە یەکەیەکی ڕیتمی بەشداری پێکھێنانی بنیاتی ڕیتمی 

شعرەکان دەکەن((.)42( ئانکو یەکەیێن ڕیتمی ژ کێشێن سادە 
پتر دھێنە بکار ئینان و پشت ب یەکەیێن )3( و )4( و )5( 
جۆرە  ئەڤ  بەستیت.  د  ڕیتمێدا  بنیاتێ  ئاڤاکرنا  د  بڕگەیی 
ھۆزانێن  ناڤ  د  بەرفرەهـ  گەلەک  شێوەیەکێ  ژی ب  کێشە 
)ئەڤین و ستران( دا ھاتییە پەیڕەوکرن، ب شێوەیەکی کو پتریا 
ھۆزانێن د ناڤ ھۆزانگرا ئەڤین و ستراندا، بنیاتێ ڕیتمیێ وان 

ژ کێشێن لێکدایی پێکھاتینە.
 )4( و   )3( یەکەیا  ژ  جۆرە  ئەڤ  بڕگەیی:   )7( کێشا   -1
برگەیی پێکدھێت. وەکی ڤێ نموونا شعرییا )3 + 4( بڕگەیی:

1- تو / وە / رە / نو/ کە / نو / کە /
2- تو / وە / رە / تو / ئەڤـ / رۆ / کە /
3- ژ / یێ / مە / یێد / بو / ریـ / تن /

4- کەس / نە / شێت / را / گـ / ریـ / تن /
5- نە / بێـ / ژە / ھێشـ / تا / زو / یە /

3+4
6- ئەڤ / ژیـ / نا/ بێ / ھیـ / ڤیـ / یە / )43(

4 3 2 1 3 2 1

چونکی  لێکداییە،  ھۆزانێ  ڤێ  ڕیتمیێ  بنیاتێ  ئەنجام: 
ئەوژی  دووبارەکرن،  ھاتییە  ناڤدا  د  ڕیتمی  یەکەیەکا  ژ  پتر 

یەکەیێن )3( + )4( بڕگەیینە.
پێکھاتا  ژبلی  کێشە  جۆرە  ئەڤ  بڕگەیی:   )8( کێشا   -2
دھێتە  ژی  لێکدەری  کێشەکا  وەک  سادە،  یێن  وی  یەکەیێن 
بکارئینان )5 + 3(، )3 + 5( دروست دبیت. فەیسەل مستەفای 
بکار  بەرفرەهـ د شعرێن خوەدا  ئەڤ ڕەنگە ب شێوەیەکێ 
تال(دا  )شرینیا  ھۆزانا  د  خوارێ  ل  نموونا  ڤێ  وەکی  ئینایە. 
ھاتییە پەیڕەو کرن، کو دێ دیارکرنا ئاستێ کێش و ڕیتمێ، ب 

پارچەکرنا بڕگەیێن وێ، دێ ب ڤی ڕەنگی بەرجەستە کەین:

1- ما / دۆسـ / تێ / نوی / ژمن / چێـ /تر / بوو / 4 + 4
4 + 4 / بوو   / تر   / پێـ   / / ژمن  / وی  نا   / ڤیا   / ما   -2
3- ئەز / با / وەڕ / نا / کەم / شیـ / ریـ / نێ / 5 + 3
/ بوو / 5 + 3 / تر  / لێ  4- د / لێ / م ژ / یێ / وی 
5  +  3 ری/   / کـ   / خۆ   / رێ   / کا   / تە   / کو  ھە/   -5
3 + 5  / / ری  کـ  / شە/  / خۆ  / رێ  / سە  / چا  پر   -6
7- تە / نە / دیـ / ت و / گوھـ / لێ / نە / بوو / 4 + 4
8- شەو / خۆ / دیـ / کا / کر / یە / گـ / ری / 4 + 4
5  +  3  / نا   / وا   / نکا   / خویـ   / ئا   / رو   / وا   / ھە   -9
10- گە / ھشـ / تە / ستێـ / رو / ئەسـ / ما / نا / 3 + 5
11- ئەو / چ / د / لە / دسینـ / گێ / تە / دا / 4 + 4

12- گوە / نا / دە / تە / کە / ل و / ژا / نا / )44( 4 + 4
خوارێ  ڕەنگێ  ڤی  ب  دەرەکی  ڕیتما  ھۆزانێدا  ڤێ  د 

ھاتییە بکار ئینان:
 )8( ژ  ژ وان  ئێک  )1، 2، 7، 8، 11، 12( ھەر  أ- رێزێن 
یەکەیا  ئەوژی  پێکھاتینە.  ڕیتمی  یەکەیا  ئێک  و  بڕگەیان، 

)4+4( بڕگەییا سادەیە.
بڕگەیان   )8( ژ  وان  ژ  ھەرئێک   )6  ،4  ،3( رێزێن  ب- 
پێکھاتینە و ژ دوو یەکەیێن ڕیتمی ئەوژی یەکا )5+3( برگەیا 

لێکداییە.
بڕگەیان   )8( ژ  وان  ژ  ھەرئێک   )10  ،9  ،5( رێزێن  ج- 
پێکھاتینە و ژ دوو یەکەیێن ڕیتمی ئەوژی یەکا )3+5( برگەییا 

لێکداییە.
ـ ئەنجام: د ڤێ ھۆزانێدا یەکەیێت ڕیتمی ب شێوەیەکێ 
تێکەل د ناڤ رێزێن وێدا ھاتینە دارێژتن. ھەروەسا کێشا وێ 
یا لێکدایە چونکی یەکەیێن ڕیتمی )3، 4، 5( ب شێوەیەکێ 

ھەمەڕەنگ بەشداری د پێک ئینانا وێدا کریە.
3- کێشا )12( بڕگەیی: ئەڤ جۆرە ژبلی شێوەیێ وی یێ 
سادە )4+4+4( یان )3+3+3+3(، وەک کێشەکا لێکدایی ژی، 
ژلێکدانا یەکەیێن )3، 4، 5( دروست دبیت. وەکی د ھۆزانا 

)نە ب دەستێ منە( دا ھاتییە:

نە ب / دەسـ / ـتێ / مـ / نە /، ئەز / نە / شێـ / ـمە / ڤان 
/ چا / ڤان / )3+4+5(

تێر / نا / بن /، بۆ / تە / تێھـ / ـنیـ / ـنە / ھە/ می / گا 
/ ڤان / )45( )4+5+3(

ج: ھۆزانا ئازاد: ئەڤ جۆرێ ھۆزانێ د بنەڕەتدا ھۆزانەکا 
بێ کێشە و پێگیرییێ ب کێش و سەروایێ ناکەت. فەیسەل 
بکارئینایە  خوەدا  ھۆزانێن  ھندەک  د  ئازاد  کیشا  مستەفای 
تایبەت نەبوویە. لەوڕا دیاردبیت کو  و ملکەچی چ کێشەکا 
ھندەک ژ شعرێن وی پڕن ژ کێشێن ھەمەجۆر، لێ پێگیری ب 

سەروایێ کریە. وەکی د ھۆزانا )دھۆک( دا دیاردبیت:

4 برگە لێ مخابن 
4 برگە رێکا دویر بوو 
4 برگە تا گەھشتم 

رۆژا جەحێل کال و پیر بوو8 برگە
4 برگە نەشیا شەڤێ 

4 برگە شەڤ لێ ئازریاو 
3 برگە لێ تیر بوو ! )46( 

نمونەیەکا دی د ھۆزانا )میرۆ(دا ب ڤی ھاتییە:
4 برگە رۆژەک دێ ھێت 

4 برگە ھشا من دێ یا بێ دەق بیت 
8 برگە دێ دلێ م دبن پێ تەڤە... وەسا رەق بیت 
8 برگە وژدانا م لبەر کێرکا تەوە شەقشەق بیت 
8 برگە چاڤێ م ژبەر زکڕەشیا تە وەل تە زەق بیت 

4 برگە بێ دەستێ من... 
8 برگە م ژیانا خۆ.. جیھانا خۆ 

4 برگە ھیچ نەڤێتن 
8 برگە دێ بمە ریپا سەرێ تە 
8 برگە دێ بمە بارێ ملێ تە 
8 برگە دێ بمە خەما ھزرێت تە 
8 برگە دێ بمە دێوێ خەونێت تە 

8 برگە دێ وەک سیتاڤکا تە لێ ھێم 
8 برگە تو کیڤە بچی دێ دگەل تە ھێم 

4 برگە نەخۆش ئەوە: 
4 برگە تە ))ئەز(( نەڤێم ! )47( 

سەرجەمێ ھۆزانێن )فەیسەل مستەفا( ی کو د ھۆزانگرا 
)ئەڤین و ستران( دا ھاتین )60( ھۆزانن. کو ژ )140( بەرپەڕان 
سەرجەمی  درەرەکییا  ڕیتما  ل  ڤەکۆلین  پشتی  پێکھاتینە. 
ھۆزانێن ویدا ھاتییە کرن. کێش وەک رەگەزەک بۆ دیارکرنا 
بنیاتا ڕیتما دەرەکی و یەکەیێن ڕیتمی ب ڤی ڕەنگی د ناڤ 
ھۆزانێن ویدا دابەش بووینە کو دێ د ڤێ خشتێدا بەرچاڤ 

کەین:

رێژا سەدیهژمارا هۆزانانکێشجۆرێ کێشێژ

1.66٪101 بڕگەییکێشێن سادە1

2
کێشێن

لێکدایی

1.66٪71 بڕگەیی

60٪836 بڕگەیی

1.66٪101 بڕگەیی

121118.33 بڕگەیی

1016.66_____هۆزانا ئازاد3

100٪60 سەرجەم

)کێشا  سەر  ل  ھۆزان   )1( تنێ  دیار،  د خشتەیدا  وەکی 
و   )٪1.66( دگەھیتە  رێژەیا وێ  کو  ڤەھاندن  ھاتییە  سادە( 
کو  ڤەھاندن.  ھاتینە  لێکدایی(  )کێشا  سەر  ل  ھۆزان   )49(
رێژا وێ دگەھیتە )81.66٪(. دیسان )10( ھۆزان ب شێوێ 
دگەھیتە  وێ  رێژا  کو  ڤەھاندن.  ھاتییە  ئازاد(  )ھۆزانا 

 )8( کێشا  دیارە،  خشتەیدا  د  وەکی  ھەلبەت   .)٪16.66(
بڕگەیی یا لێکدایی ب رێژا ھەرە مەزن د ھۆزانێن )ئەڤین و 
ستران( دا دھێنە دیتن. دیارە ئەڤەژی دگەل سروشتێ زمانێ 

کوردی، زارێ کرمانجی پتر دگونجیت.

2- 3- سەروا د ھۆزانێن ئەڤین و سراندا:
2- 3- 1- سەروا پێناسە و تێگەهـ:

ھۆزانێ.  دەرەکییا  روخسارا  ژ  گرنگە  رەگەزەکێ  سەروا 
ل  دەنگایە  دووبارەکرنا  سەروا  کو  ئەشکەرایە  ھەلبەت 
دووبارەکرنەژی  ئەڤ  ھۆزانێ،  رێزێن  یان  دێر  دووماھییا 
سەروا  ھۆزانێدا.  ناڤ  د  سەروایێ  ددەتە  ڕیتمی  ئەرکەکێ 
ب  خەزنەدار  مارف  پێناسەکرن.  ھاتییە  ڕەنگان  گەلەک  ب 
بە  شیعر،  ))دێرەکانی  دکەت:  پێناسە  سەروایێ  ڕەنگی  ڤی 
ئاوازەوە  و  کیش  لەلایەن  ئەم وشانە  دێ،  دواییان  وشەیەک 
کار لەیەکتری ئەکەن، بەلای کەمیەوە ئەبێ تیپی دوایی ئەم 
بۆ  پتر  پێناسە  ئەڤ  بن(()48(  یەک  شعرەکان  دێرە  وشانەی 
سەروایێن ھۆزانا کلاسیزمی دگونجیت. عەلائەددین سەجادی 
دبێژیت: ))سەروا بریتیە لەو پیتانە، بە دەنگ یان بێ دەنگ 
نیوە  ھەردوو  دوایی  کەوتونەتە  و  یەکە  وەکو  ئاوەزەکانیان 
ھژمارا  کو  دیاردبیت  پێناسێدا  ڤێ  د  ھۆنراوەکە(()49(  دێری 
نینە.  پیت کێمتر  پێک دئینن ب کێمی دوو  پیتێن سەروایێ 
سەروایێ  بۆ  کەڤندا  د  کو  پێناسێن  وان  ژ  پتر  بەھرا  ئانکو 
بۆ  عەرەبان  کو  پێناسەیانن  ئەوان  نێزیکی  کرن،  ھاتینە 
سەروایێ کرینە. ھەلبەت ئەڤەژی ژ ھندێ ھاتییە کو عەرەب 

گەلەک گرنگییێ ب سەروایێ ددەن.
پشتی ئەو گوھۆرینێن ب سەر شعرا نویدا ھاتن، ھندەک 
بیروبۆچوونێن جودا ژ یێن کەڤن دەربارەی سەروایێ دروست 
بوون. د ڤی بیاڤیدا )عەزیز گەردی( دیاردکەت کو شعرا نوی 
بکارئینانا  بۆ  یاسا و دەستورێن کەڤن دەرکەڤتییە کو  ژ وان 
سەروایێ دھاتنە بکار ئینان. لێ ئەڤە وێ چەندی ناگەھینیت 
کو وان دەست ژ سەروایێ بەردایە. )50( ئانکو د شعرا نویدا، 
چەندێ  ڤێ  ئەگەرێ  و  لادن  ھاتییە  کەڤن  شعرا  سیستەمێ 
پیتا  و  ناڤەرۆک  د  ڤەدگەڕیت  شاعری  سەربەستییا  بۆ  ژی 
دووماھییێدا. دەربارەی ڤێ مارف خەزنەدار دبێژیت: ))خۆ 
زیاتر  کە  ئەوەیە  بۆ  قافییە،  یەک  بە  شاعیر  نەکردنی  بەند 

ئازادبێ لە دەرکردنی بیروباوەڕی(( )51(

2- 3 -2- سەروا د ھۆزانێن ئەڤین و سراندا :
ڕەنگان  گەلەک  ب  سەروا  ستراندا  و  ئەڤین  ھۆزانێن  د 
دابەشکرنا  بڕگێدا، دێ ل دویڤ  بکارئینان، کو د ڤێ  ھاتییە 
و  ئەڤین  ھۆزانێن  د  سەروایێ  جۆرێن  حەسەنی(  )یاسرێ 

ستراندا دیارکەین. ئەو ژی ب ئەڤی ڕەنگێ ل خوارێنە:

2- 3- 2- 1- سەروا ژ لایێ جۆریڤە:
))ژ ئەنجامێ   :)Grammatical( ڕ- سەروایا گراماتیکال: 
زێدەکرنا مۆرفیمەکێ رێزمانی یان پتر ل سەر پەیڤەکێ(( )52( 

فەیسەل مستەفا د ھۆزانا )ئەڤینا راست( دا دبێژیت:

دێ ژینا خۆ ل خۆ ڤەکەین
دەرێ خۆشییێ ل ھەمیا ڤەکەین

سران و لاڤژا پێک بێژین
چاڤ و دلا دێ پێکڤە کەین )53(

ل  ڤەکەین،  خۆ  )ل  ھۆزانێدا  ڤێ  د  گراماتیکال  سەروایا 
مۆرفیما  ھاریکارییا  ب  کو  کەین(  پێکڤە  ڤەکەین،  ھەمیا 
)ڤەکەین( سەروایا وێ ب ڕەنگەکێ گراماتیکالی ھاتییە دانان.

ھەمان  د  کو  بنێڕین  دێران  ھەردوو  ڤان  ل  ئەگەر  لێ 
ئانکو  ئینایە،  ھۆزانێدا ھاتینە. ھۆزانڤانی جۆت سەروا بکار 

سەروایا مۆرفیما رێزمانی دگەل یا پەیڤێن بنەڕەتی ب خۆ:

بەلێ کە تو پێشەمان بووی
سران و لاڤژە ))نەمان(( بووی

بێ ھیڤی تو بێ رامان بووی
ھوی رەش و شین و رامان بووی )54(.

بووی،  )پێشەمان  پەیڤێن  چار  ھەر  سەروایێن  ڤێرێ  ل 
نەمان بووی، بێ رامان بووی، رامان بووی( د جۆتن، چونکی ژ 
بلی سەروایێن )پێشەمان، نەمان، بێ رامان، رامان( مۆرفیمێن 
)بووی( سەروایەکا دی ل سەر زێدە دکەت و مۆزیکا وێ پتر 

دەولەمەند دبیت.
جۆرە  )ئەڤ   :)Rhetorical( ریکال:  ریتو  سەروایا  ب- 
سەروایە گرێدایی بابەتێ رەوانبێژێنە، ب تایبەت رەگەزدۆزیا 
نەتەمام( )55( ئەڤ ڕەنگێ سەروایێ د ھۆزانا )نەچە( ب ڤی 

ڕەنگی ڕەنگڤە ددەت:

نەچە، نەچە، خێر، نەچە
من دڤێن تو ل دەڤ من بژی

نەکەی بچی، من نەھێلە
ھەر تو بچی دێ من کوژی
دێ ب ئاگرێ خەریبیا خۆ

دل و ھناڤێن من سۆژی. )56(

ڤان  دەستپێکا  فۆنیمێن  ژبلی  ھۆزانێدا،  پارچە  ڤێ  د 
سێ پەیڤان )بژی، کوژی، سۆژی( یێن دی ھەمی ژ ھەمان 
د سەروایێدا  تمام  نە  دۆزییەکا  رەگەز  کو  پێکھاتینە  فۆنیمان 
پێک دھینن. ئەڤەژی بوویە ئەگەرێ دروست بوونا سەروایا 

ریتو ریکال.

2- 3- 2- 2- ژ لایێ تۆپۆگرافیایێ ڤە:
أ- سەروایێن ھەڤبەندکری: ئەڤ جۆرە سەروایە ل دویڤ 
ئێک دھێن بێی چ ناڤبڕ ب رێکا سەروایەکا دی بکەڤنە ناڤ 
))ئەڤ جۆرە بارا پتر سێ – چوار سەروایەکا ڤەدگریت، ھەر 
بگریت((  دا ڕەنگەکێ دی  بەرددەت  زوو شاعر دەست ژێ 

)57( وەکی د ھۆزانا )کۆلک( دا ھاتییە:

ئەڤە ژ کەنگی ؟
وێرانە ھاتە ڤی جەنگی ؟

مەڕ و کێسن بوونە ژەنگی ؟!
ترس و سەھم لێرە پەنگی!

بۆچی تو ھۆیێ بێ دەنگی ؟! )58(

سەروا ھەڤبەندکری د پەیڤێن دووماھییا ھەر رێزەکێدا 
ب ڕەنگەکێ رێکخستی کەڤتینە دویڤ ئێک ژ لایێ شاعریڤە 
د پەیڤێن )کەنگی، جەنگی، ژەنگی، پەنگی، دەنگی( کو )ن 
جۆرە  ئەڤ  بوویە.  زێدە  پەیڤا  ھەمی  دووماھییا  ل  گی(  ـ 
فەیسەل  ھۆزانێن  د  بەرفرەهـ  شیوەیەکێ  ب  سەروایە 

مستەفایدا بکار ھاتینە.
بەروڤاژی  جۆرە  ئەڤ  دوورکری:  ژێک  سەروایێن  ب- 
سەروایێن ھەڤبەندکریە، ))بەلکی ب ھندەک رێزکێن شعری 
چ یێن ب سەروا یان بێ سەروا دھێتە بڕین(()59(. ئەڤ جۆرێ 

سەروایێ د ھۆزانا )ھێلان( بەرجەستە دبیت، تێدا ھاتییە:

کو ل من بەرزە بوی شرینێ
رۆژا گەش تە ل من ئاڤاکر

تە دەر و پەنجەر نژنین
ھیڤی ھێلانە بێ راگر

خۆزیکان ئەز خوارم جانێ
تە پەنجا خۆ ب دلی داکر

ھێلان نەیا ب ساناھییە
لایەک بەفرە، لایەک ئاگر )60(

پەیڤێن  د  پارچە ھۆزانێدا  ڤێ  د  ئێک دورکری  ژ  سەروا 
پەیڤێن  واتە  ڤەھاندن.  دا ھاتییە  ئاگر(  داکر،  راگر،  )ئاڤاکر، 

سەروایەکا  ب  کرینە  دویر  ڕەنگەکێ  ھەر  یێن  کری  سەروا 
لایێ  ژ  دەستکرد  ئاوایەکێ  ب  چەندە  ئەڤ  و  دی  ڕەنگێ 
سەروایە ب  ئەڤ جۆرە  دانان. ھەرچەندە  ھاتییە  شاعریڤە 
شێوەیەکێ کیم د ناڤ ھۆزانێن فەیسەل مستەفایدا ھاتینە 

بکارئینان.

2-4- ڕیتما ناڤخۆیی:
و  ھۆزانێیە  بەرھەمێ  دارشتنا  گرێدایی  ناڤخۆیی  ڕیتما 
))ئێک  ئانکو  ھونەرییە.  کارەکێ  ئەنجامدانا  پێ  مەبەست 
ئەوێ  پڕکرنا  رۆلێ  کو ب  ھۆزانیێە  گرنگێن  رەگەزێن  وان  ژ 
ڤالاھییێ رادبیت ئەوا ژ ئەنجامێ ژ دەستدانا ڕیتما دەرەکی 
ناڤخۆیی ب ڤی رەنگی ھاتییە  ڕیتما  دروست دبووی(()61(. 
بنیاتێ  کویراتیا  د  ناڤخۆیی  دەنگێن  ))پێلەکا  پێناسەکرن: 
ڕیتما شعرێ و دەنگڤەدانا ناخێ شاعرییە، کو ھەولا داھێنانا 
د.کامل حەسەن   )62( کارئینانا شێوێن جودا دکەت((  وێ ب 
ئەلبەسیر ب ڤی رەنگی ڕیتما ناڤخۆیی پێناسە کریە "بریتییە 
رستەی  دەربڕینی  و  وشە  نێوان  لە  کە  پەیوەندییەی  لەو 
رێزبوونی  چۆنیەتی  قولایی  و  دەبێت  دروست  شعرەکاندا 
دەنگەکانی ئەم رەگەزانە دیار دەکات")63( ژبۆ دیارکرنا ڕیتما 
ناڤخۆیی د ھۆزانا فەیسەل مستەفایدا، ڤەکۆلینێ پێدڤی ب 

ئەڤان میکانیزمان ھەیە:

ئێک: دووبارەکرن د ئاستێ دەنگیدا:
دوو: دووبارەکرن د ئاستێ پەیڤێدا:
سێ: دووبارەکرن د ئاستێ رستێدا:

ئێک: دووبارەکرن د ئاستێ دەنگیدا:
د ڤی ئاستیدا دەربارەی ڕیتمێ )باس لەو یاسایانە دەکات 
رێک  شعری  رستەی  وشەکانی  لە  ھەندێ  فۆنیمەکانیان  کە 
دەخەن... ئەم رێکخستنەی فۆنیمەکان بە مەبەستی شاعیرە 
قافیەکان( ھاودەنگی  دەستدانی  لە  قەرەبووکردنی  بۆ 

دھێتە  رەنگان  دوو  دەنگیدا، ب  ئاستێ  د  دووبارکرن   .)64(
دووبارەکرنا  ب-  فۆنیمی  تاک  دووبارەکرنا  أ-  ئەنجامدان: 
ڤان ب  ژ  ئێک  کو ھەر  ئاماژەکرنێیە  فۆنیمی. ھەژی  جۆت 

شێوەیێ ئاسۆیی و ستونی دوبارەدبن.

أ- دووبارەکرنا تاک فۆنیمی:

1- شێوەیێ ئاسۆیی:
1- چاوا جیھان بێ رۆژ تاری و تاریستانە

2- چاوا لەش بێ دل یێ مری و یێ بێ ژیانە

3- چاوا باخچە بێ ئاڤ و تاڤ یێ وێرانە
4- وەسا دلێ من بێ تە یێ بێ سەمیانە )65(

بوویە،  دووبارە  جاران  چار  )ڕ(  فۆنیمێ   )1( رێزا  ل   -1
فۆنیمێ )ی( سێ جاران دووبارەبوویە، فۆنیمێ )ت، ن( ھەر 

ئێک ژ وان دووجاران دووبارە بووینە.
2- ل رێزا )2(: ھەر ئێک ژ فۆنیمێن )ی، ێ( چار جاران 
دوجاران  و(  )ا،  فۆنیمێن  ژ  ئێک  ھەر  و  بووینە،  دووبارە 

دووبارە بووینە.
بوویە،  دووبارە  جاران  چار  )ڕ(  فۆنیمێ   :)3( رێزا  ل   -3
فۆنیمێ )ێ( سێ جاران و فۆنیمێن )چ، ڤ، ب( دوو جاران 

دووبارە بووینە.
4- ل رێزا )4(: ھەر ئێک ژ فۆنیمێن )ێ( چار جار )ن، س، 

م( دوو جارا ب شێوەیێ ئاسۆیی دووبارە بووینە.

2- شێوەیێ ستونی:
1- دێ ھوین بینن....

2- چیا یێ ئالای دھژینیت
3- کوردستانێ ل سەر خوینن

4- کوردین، ھەر و ھەر دێ مینن )66(

1- ھەر ئێک ژ فۆنیمێن )ێ، ی، ن( ل رێزێن )1، 2، 3، 4( 
ب شێوێ ستونی دووبارە بووینە.

2- ھەروەسا ھەردوو فۆنیمێن )د، و( ل رێزێن )1، 3، 4( 
ب شێوێ ستونی دووبارە بووینە.

ب- دووبارەکرنا جۆت فۆنیمی:

1- شێوێ ئاسۆیی:
1- چاوا جانیا شەڤێ یا ھەیڤ و ستێرانە
2- چاوا پەلاتینک ھەر سەرخۆشا گولانە

3- چاوا بولبول مەرەق ئاواز و سترانە
4- وەسا ھزرا تە ھەردەم ل من مێھڤانە )67(

1- ل رێزا )1( جۆت فۆنیما )یا( دووجارا دووبارە بوویە.
2- ل رێزا )2( جۆت فۆنیما )لا( دووجارا دووبارە بوویە. و 

جۆت فۆنیما )ە ر( دووجارا دووبارە بوویە.
3- ل رێزا )3( جۆت فۆنیما )بو( دووجارا دووبارە بوویە.

2- شێوێ ستونی:
1- کورد سیارن، کورد شیارن

2- خورتە مێرن، جەنگە یارن
3- د پەیت و جڤت و ھوشیارن

4- پەیا نابن، چکو دکارن )68(

ـ ل رێزا )1( جۆت فۆنیمێ )رن( ل رێزێن )1، 2،3، 4( ب 
شێوێ ستونی دووبارە بوویە.ھەروسا جۆت فۆنیمێ )یا( ب 
ھەمان شێوە ل رێزێن )1، 2، 3، 4( ب شێوێ ستونی دووبارە 

بوویە.

دوو: دووبارەکرن د ئاستێ پەیڤێدا:
دھێتە  شێوەیان  دوو  ب  دووبارەکرنەژی  جۆرە  ئەڤ 

ئەنجام دان.

1- شێوێ ئاسۆیی:
1- چ شەڤ ژ شەڤێن گوندێ مە خۆشتر نینن
2- ھەمی ستێرێن ئەسمانی دێ خۆ خەملینن

.........................................
........................................

3- خەون و خەو، ھەر خەون و خەوێت گوندێ مەنە
4- مووریێت خەوێ ل ھەمی جھەکی د مشە نە )69(

جارا  دوو   )1( رێزا  ل  )شەڤ(  پەیڤا  دیار  ھەروەکی  ـ 
دووبارە بوویە، و ل رێزا )3( ھەردوو پەیڤێن )خەون، خەو( 

ھەر ئێک ژ وان دوو جاران دووبارە بووینە.

2- شێوێ ستونی:
1- نێ تو ھێژای، تو پڕ بھای

2- تو شازادەی، توی پەریخان
3- تە دێم رۆژ و روناھییە

4- لەو رەش و تاری مە نەمان
5- دیتنا تە دەرێ ھیڤیانە

6- لەوا ئەز ھەردەم یێ ل ژڤان. )70(

ـ پەیڤا )تو( ل رێزێن )1، 2( دووبارە بووینە، و پەیڤێن 
)تە( ل رێزێن )3، 5( ب شێوێ ستونی دووبارە بووینە.

دووبارەکرنا  ئانکو  رستێدا:  ئاستێ  د  دووبارەکرن  سێ: 
جۆرە  ئەڤ  ھەلبەت  ھۆزانێدا.  ناڤ  د  فرێزان  یان  رستەیان 
دووبارەکرنەژی رۆلەکێ سەرەکی دگێڕن د ناڤ ڕیتما ناڤەکییا 
فەیسەل  ھۆزانێن  ناڤ  د  رستەییان  دووبارەکرنا  ھۆزانێدا. 

مستەفای ب ڤی رەنگی ھاتییە:

1- من گوھلێبوو
2- خازگین و بەربویک درێزن

3- من گوھلێبوو
4- دێ بیە بویک و

5- ئەڤرۆ دێ تە ڤەگوھێزن
6- من گوھلێبوو

7- گازیکریێت شاھیاناتە
8- ھەمی خودان بھا و رێزن. )71(

ناڤ  د  ب  گوھلێبوو(  )من  رستا   )6  ،3  ،1( رێزێن  ل  ـ 
ھۆزانێدا دووبارە بوویە. ئەڤ دووبارەکرنە ژی مەرەما پشت 
راستکرن و جەختکرنا ئەوی بابەتی دھێت کو ھۆزانڤانی گوە 

لێبوویە.

ھەروەسا د ھۆزانا )ھەکو( دا، ھۆزانڤان دبێژیت:

1- ھەکو تو دھێی.... تو رۆناھیێ دگەل خۆ دئینی
2- تۆ گولاڤێ ل ھەمی جھەکی دبارینی

3- ھەکو تو دھێی.... ھەر چار وەرز دبنە بھار
4- تێکدا جیھان دبیتە بەھەشت و ھەدار

5- ھەکو تو دھێی.... خۆشی کانیەکا بێ بنە
6- ھەر وەکی ئەڤ جیھانە ھەمی یا منە. )72(

ناڤ  د   )5  ،3  ،1( رێزێن  ل  دھێی(  تو  )ھەکو  رستەیا  ـ 
ھۆزانێدا دووبارە بوویە. ھەلبەت ئەڤ دووبارەکرنەژی بوویە 

ئەگەرێ مکومکرنا بنیاتێ ڕیتما ناڤخۆیی د ڤێ ھۆزانێدا.
 

ئەنجام:
ـ پشتی شرۆڤەکرنا بابەتێن ڤێ ڤەکۆلینێ و دیارکرنا بنیاتێ 
بنەمایێن  دویڤ  ل  مستەفا(ی  )فەیسەل  ھۆزانێن  ڕیتمییێ 
میتۆدا فۆرمالیستی دێ شێین ب کورتی ئەڤان ئەنجامێن ل 

خوارێ دەستنیشان بکەین.
د  کو  ی  مستەفا(  )فەیسەل  ھۆزانێن  سەرجەمێ   -1
ھۆزانن.   )60( ھاتین  دا  ستران(  و  )ئەڤین  ھۆزانێن  پەرتوكا 
ڕیتما  ل  ڤەکۆلین  پێکھاتینە.پشتی  بەرپەڕان   )140( ژ  کو 
درەرەکییا سەرجەمی ھۆزانێن ویدا ھاتییە کرن، ب تنێ )1( 
ھۆزان ل سەر )کێشا سادە( ھاتییە ڤەھاندن کو رێژەیا وێ 
لێکدایی(  )کێشا  سەر  ل  ھۆزان   )49( و   )٪1.66( دگەھیتە 
دیسان   .)٪81.66( دگەھیتە  وێ  رێژا  کو  ڤەھاندن.  ھاتینە 
)10( ھۆزان ل سەر )کێشا ئازاد( ھاتییە ڤەھاندن. کو رێژا وێ 

دگەھیتە )16.66٪(. ھەلبەت د ڤێ ڤەکۆلینێ دیاردبیت کو 
کێشا )8( بڕگەیی یا لێکدایی ب رێژا ھەرە مەزن د ھۆزانێن 
)ئەڤین و ستران( دا دھێنە دیتن.دیارە ئەڤەژی دگەل سروشتێ 

زمانێ کوردی، زارێ کرمانجی پتر دگونجیت.
)فەیسەل مستەفا(ی د ھۆزانێن خۆدا کێمتەرخەمی   -2
و  فۆنیمان  خرڤەبوونێن  نەکریە،  ناڤخۆییدا  ڕیتما  بنیاتنانا  د 
دووبارەکرنا پەیڤ و رستەیان د ھۆزانێن وی بەرجەستە دبن.

مەزن  گرنگییەکا  یدا  مستەفا(  )فەیسەل  ھۆزانێن  د   -3
ب سەروایێ ھاتییە دان. پێخەمەت ھندێ کو کارتیکرنێ ل 
سەر وەرگری بکەت و سەروایەکا ھەمەڕەنگ د ھۆزانێن وی 

ھاتینە بکارئینان.

